
e Terjimeciden

XIX asyryfd ikinji yarymynda yliziini Yewropa éwren tirk
edebiyaty sondan son, o6ran uly o6zgerisligi basdan gecirdi.
Tiirkiydnii we Yewropa yurtlarynyri yokary okuw mekdeplerinde
okap yetisen tlrk yazyjysahyrlary 6z halkynyn durmusyny,
diinyagaraysyny, tirk medeniyetinin ruhy gymmatlyklaryny,
gelejegi nazarlayan arzuw-islegini bitinley téadzece, taze
eyyamyn talabyna gora beyan etmage calysdylar.

XX asyryn baslarynda alty yiz yyllap dowam eden Osmanly
soltanlygysynyp, Tilirkiye Respublikasy (1923y.) yglan edildi.
Bu agirt 6zgerislik tirk edebiyatyna-da uly tasir etdi. Tirk
yazyjy-sahyrlary dowir bilen ayakdas gopmagy basardylar, tiirk
edebiyaty dinya halklary tarapyndan soéylip okalyan edebiyata
6wrildi. Omer Seyfetdin, Ahmet Hamdy Tanpynar, Eziz Nesin,
Kemal Tahyr.. yaly gornikli tirk yazyjylary, Mehmet Akif Ersoy,
Nazym Hikmet, Nejip Fazyl Kysakiirek, Arif Nihat Asya.. yaly
sahyrlar yetisdi. 2006-njy yylda tirk yazyjysy Orhan Pamuk
edebiyat ugry boyunca Nobel bayragyna mynasyp boldy.

Hazirki déwiirde yyldyzy parlayan tirk yazyjylarynyn biri-de,
Elif Safakdyr. Bu yazyjynyn 2009-njy yylda nesir etdiren «Ysk»
romany 1in gysga wagtda in koép satylan kitap hdkminde tiirk
edebiyatynyn taryhyna girdi.

«Ysk» romany Amerikanyn Boston sdherinde yasayan Ella
Rubinsteynin durmusyndan s6z acyp baslayan hem bolsa, ol
Gindogaryn beyik akyldary Jelaletdin Rumy hem onun jan
yoldasy, halypasy Téwrizli Sems baradadyr. Oziinden sofia &girt
uly edebi miras goyan, eserleri Ystambuldan Deli aralykda iri
ylym-bilim ojaklarynda owrenilen Jelaletdin Rumy bilen
Towrizli Semsin dostlugyny sonky asyrlarda yasap gecen alymlar
«iki ummanyn dususygyna» merizedipdirler. Elif Safagyn 1inlis

hem tiurk dilli okyjylar tarapyndan gyzgyn garsylanan «Ysk»
romany tirkmen ceper edebiyat musdaklarynyn hem géwniinden
turar diyip umyt edyéaris.

Tuark dilinden terjime eden
Meretmammet HANMAMMEDOW.

1971-nji yylda Fransiyanyn Strasburg saherinde diinya inen Elif
Safagyn cagalyk hem yaslyk yyllary Ankarada, Madridde,
Ammanda, Koélnde, Ystambulda, Bostonda, Miciganda we Arizonada
gecdi. 01 yokary bilimi Yakyn Gindogar Tirk uniwersitetinirfi
halkara gatnasyklar boluminde aldy, ylmy islerini-de sol
uniwersitetde gorady. Elifin ilkinji romany bolan «Pynhanx»
1998-nji yylda Jelaletdin Rumynyn adyny goteryan Uly bayraga
mynasyp boldy. Bu eserinden son, ol «Saherin aynalary» we
Tirkiydnii Yazyjylar Birlesiginiri bayragyna mynasyp bolan
«Mahrem» (2000 y.) atly eserlerini yazdy. Sonra yazyjy in koép
satylan eserlerin sanawynda ilkinji orny eyeladan «Bit palas»
(2002y.) we 1inlis dilinde yazan «Araf» (2004y.) eserlerini
nesir etdirdi. Elif Safak «Gaytgyn» (2005y.) eserinde ayallar,
medeni bélinisik, dil we edebiyat barada yazan eserlerini
jemledi. 0l 2006-njy yylda, yylyn in kép okalan eseri bolan
«Copdliybi we onun kakasy» romanyny okyjylara yetirdi. Mundan
sonra bolsa enceme aylap, in kop satylan kitaplaryn sanawynda
ilkinji orny eyelemegi basaran «Gara siyt» atly terjimehal
kitabyny yazdy.

Eserleri 1irnlis, nemes, 1italyan, polyak dilleri yaly
yigrimiden-de kép dile terjime edilen Elif Safagyn romanlary
«Farrar», «Straus and Giroux», «Wiking» we «Penguin» yaly
dinyanin in abrayly nesiryatlary tarapyndan nesir edilyar.
Elif Safak eserlerini tirk, inlis dillerinde yazyar.

® Giris

Bir das derya gacayanda-da tasiri o diyen bildirip durmaz.
Sahel oyjuklanar-da, suwun yizi cala tolkun atar. «Julp» eden



yaly ses c¢yksa-da, sol ses akymyn guwwildisinde oncakly
esidilip hem durmaz. Bar bolayjagy, ana, sudur.

Yone yafiky das kolcad gacybam bir gorsin.. Onufi tadsiri has uzak
saklanar hemem giyc¢li bolar. Ol das, hut sol das asuda suwy
bulandyryp taslar. Dasyn suwa disen yerinde birbada bir
halkajyk peyda bolar, ol halka-da pyntyga doénip, kem-kemden
gul acar, pajarlar, halka-halka bolar barar. G6z acyp-yumasy
salymyn icinde kicijik das, gor, nahili isler aparar. Onun
tasiri tutus suwun ylzini tutar. Bir gorsen, ol ahli yeri
gursap alandyr, halkadan halka dorap, ta in sonky aylawy
kenara urlup yitip gidyanca, ol seydip, yayrar barar.

Derya welin, bulanyp, dolup-dasyp akmaga owrendeklidir. Yogsa-
da, ol c¢cyrpynyp akmak lc¢in bahana arayar ahyry. 0l okgunly
yasar, tizem josar. Ozine oklanan dasy goynuna salar-da, ony
0zininki daldir o6ytmez, «yuwdar» goyberiberer, ansatlyk
bilenem yadyndan c¢ykarar. Herhal, seyle bulam-bujarlyk onun
tebigatynda bardyr. Bir zat artdy na, kemeldi na onun Ug¢in?!
Kélceli girrine dolanyp gelsek, ol beyle duydansyz tolkun
atmalara tayyar daldir. Caykanyp, diypteykary bilen bulanmagy
ucin ona yekeje das yeterlik. Kolga das disdimi, onson ol hig
hacan 0nki durkuna gaydyp gelmez, geleyin diyse-de basarmaz.
Ozini bileli bari Ella Rubinsteynifi yasaysy hem edil asuda
kolce yalydy. Kyrk yasynyn bosagasynda durdy. Name uc¢indir
onun endiklerinde, zerurlyklarydyr isleglerinde lytgeyan zat
yokdy. Gunlerinin gelip-gecip dursy uytgewsizdi, juda
birsydyrgyndy, tertiplidi hem adatydy. Ylayta-da, sonky
yigrimi yylda durmusyna degisli zatlaryn ahlisini masgala
yagdayyna gora layyklapdy. Anyndan gecen her bir isleg,
tutunan her bir taze jorasy, hatda ahmiyeti bolmadyk etsem-
pessemleri-de sonun bilen baglydy. Durmusda yol goOrkezyan
yeketak celgisi — O0yi hem masgalasydy.

Yanyoldasy Dewid tanymal dis lukmanydy. Ol isine dkdedi hem-de
kép girdeji gazanmagy basaryan adamdy. Yoéne &r-ayalyh
arasyndaky baglany syk o diyen makam daldi. Ella bu yagdaydan
habarlydy, dogrusy, masgala bolmaklarynda (ylaytada, olarynky
yaly uzaga c¢eken masgala durmusynda) ileri tutulyan
yorelgelerin 1(ytgesik bolyandygyna ynanyardy. Masgalada



sdygiden hem hyjuwdan has mohim zatlar-da bolmalydy:
ikitaraplayyn hosniyetlilik, mahribanlyk, disunismek,
hormatsylagdyr sabyrlylyk yaly.. Onsonam, elbetde, her bir
masgala Uc¢in O6ran zerur bolan basga bir ayratynlyk hem
gerekdi: bagyslap bilmek! Eger elinizden gelyan bolsa, hdékman
gelaymelem, yanyoldasynyz hata is etdimi, edibem biler, her
zat edin welin, bagyslan!

SO0ygi-poygi diyyanizmi, owarrasyna! Namesine derkarmys? Soygi,
ysk diyyanleri Ellanyn o6ne tutyan yodrelgelerinin arasynda
bireyyamden bari sonky orunlarda duryar. Dine filmlerde
bolardy sbdygi. Ya-da hyyalbentligif ddreden romanlarynda. Dife
solar yaly yerlerde bas gahrymanlar bolan gyz bilen yigit
biribirlerini ertekilerden alnan rowayaty hyjuw bilen
jandilden soéyip biler. Y®éne durmus, hakyky durmus welin,
filmem daldi, romanam!

Ellanyn ileri tutyan zatlarynyn sanawynda cagalary ilkinji
orundady. Owadan diysen barden gaydyan gyzlary
Janetuniwersitetde okayardy, biri gyz, biri oglan ekizleri
(gyzjagaz Orly, oglanjyk bolsa Ewi) ulalyp, yetginjeklik
yasyna yetipdiler. Seyle hem olaryn Koélege atly on iki yasly
tohum aw itleri bardy. Bu o0ye getirilende ol kigijik
glijujekdi. Sodur-da sudur, ol Ella gezelenje c¢ykdygy yanyndan
ayrylmayan wepadar dostuna, yoldasyna owrildi. Dogrusy, hazir
ol garrapdyr, yarsypdyr; Gozdengulakdan galankyrlan Kéleganin
ahyry golaylap yérdi. Yoéne itinif giinlerde bir giin 6ljekdigi
hakda oylanmaga welin, Ellanyn bogny ysmayardy. Her name-de
bolsa, Ella seyle adamdy, her bir zadyn ahyrynyn bardygyny hicg
hacan boyun alasy gelmeyardi, isle dowiur bolsun, isle
konelisen adat, hala-da, birmahal arasy Uuzulen gatnasyk.. Ol
olumi ykrar etmekden ejizdi. GOrmezlige salyan sol «ahyrlary»
alkymynyn asagynda duran hem bolsa, olar bilen yilzbe-ylz
bolmaga ylrek edip bilmeyardi.

Rubinsteynlerin masgalasy Amerikanyn Norzemton diyen yerinde,
Wiktoriya dowriine degisli gonras renkli kasan jayda yasayardy.
Birneme bejerilip, tazelenmegine matacdigi gornup duran-da
bolsa, bu jay henizem haybatlydy. Tutus bas sany yatys otagy,
u¢ ulaglyk awtogoyalgasy, iri-iri parketleri we fransuz



usulynda yasalan gapylary bardy. Ustesine, howlusynda lytgesik
owadan howuzcasy hem bardy. Masgala agzalarynyn basdan-ayak
ahlisi atiyaclandyrylandy. Durmus atiyaclandyrysy, awtoulag
atiyaclandyrysy, ogry-jumrilik boyunca atiyaclandyrma, yangyn
hem saglyk atiyaclandyrmasy, nepaga hasaplary, c¢agalaryn
yokary bilimi Ug¢in slysurintgileridir umumy bank hasaplary..
Yasayan jaylaryndan basga-da, biri Bostonda, beylekisi Rowd
adasynda yerlesyan iki sany anrybas onayly oyleri hem bardy.
Bu zatlaryn ahlisini edinmek lc¢in Ella-da, Dewid hem eslije
der dokipdiler. Her gatynda cagalar hezil edip, ylgap-ylwrip
oynap biljek, howurpecden zenjefilli-dalc¢ynly kilcelerin ysy
kiikap duran ullakan jay edinmek kabir kisiler uc¢in lenc¢ edilen
arzuw bolup goOrinse-de, olaryn goOzine durmusyn anrybas
matlabydy. Olar masgala durmuslaryny su umumy maksadyn Ustinde
gurupdylar we kem-kemden arzuwlarynyn ahlisini bolmasa-da,
birentegini durmusa geciripdiler.

Gecen yyl Soygililer guninde yanyoldasy Ella ylrek sekilli
almaz tokaly monjugy sowgat edipdi. Onun yanyna-da ayyjyk,
sarjagaz hemem bir hatjagaz gosupdyr:

«Eziz Ellam!

Umsiim, mylayym, eli acyk hem-de welilere mahsus sabyrly zenan..
Meni bolsum yaly kabul edydnin hem-de ayalym bolanyn (c¢in
senden hosaldyryn.

Seni midimilik séygi bilen gursajak yanyoldasyrn Dewid».

Ella hic¢ kimin, onda-da arinin yanynda boyun almadygam bolsa,
dogrusy, su setirleri okan mahaly 06zinin O6lim permanyny okan
yaly bolupdy. «Men olenimde yzymdan seyle sodzler aytjak
ekenler» diyip, icini glrledipdi. Ydne eger olar c¢yndanam
dogrusyny aytmaly bolsa, sulary-da ustine gosmaly bolardylar:
«Ella janymyz omirboyy arinden hem cagalaryndan basga zady
bilmedi. Takdyryn her jire hupbaty bilen yeke 6zi dikleser
yaly, onun bilyan zady-da, tejribeside yokdy. Hig¢ wagt
towekgellige bas uran ayal daldir ol. Hemise atiyaclydy. Icyan
kofesini lytgetjek bolsada, uzak wagtlap kelle dowerdi. 01
oran cekinjen, seyle yuwas, yygra masgalady. Eger yiz gdrman
aytmaly bolsa, ol barypyatan gorkakdy».

Ynha, su yagdaydan habarly bolandyklary sebapli hi¢ kim, sol



sanda onun 6zi hem bir zada asla duisinip bilmedi. Tegelek
yigrimi yyl masgala bolup yasasandan son, Ella Rubinsteyn
nahili boldy-da, bir gin irden arine ayrylysmak lUcin kaza yilz
tutandygyny we 06zuni masgala jogapkarciliginden azat edip,
yeke 0zi sony nabelli syyahata cykyandygyny..

Yéne, elbetde, sebdbi-de bardy: Ysk!

Ella oslagsyz yerden peyda bolan bir kisa goOwin berdi.

Olar bir saherde-de yasamayardylar, bir yklymda-da. Arada
yatan uzak-uzak menziller barada ayt manyndada, olaryn
hasiyetleri hem bolmanda, gije bilen gindiz yaly parhlydy.
Yasayyslaram biis-bitin basgacady. Giden bir ucut yatyrdy
aralarynda. Adaty sertler bolanlygynda biri-birine tagapyl
etmesi hyllalla boljak hallaryna, olaryn 06zini yskyn oduna
atmagy garasylmadyk waka boldy. Yéne boljak ise cére yok.
Onda-da ahli zat seyle bir tiz bolup gecdi welin, Ella basyna
na sowdalaryn disenini anyp, O0zini goramagada yetismedi.
Ynsanynh 0zini yskdan gorap saklamagy mimkinbolsa, elbetde!
Ysk Ellanyn omrinin sol asuda kolcesine gayypdan inen das
mysaly, saglap indi-de, ony elendirip sarsdyrdy, siltedi, duw-
dagyn etdi.

Ella
Boston, 2008-nji yylyn 17-nji mayy

Bahar paslydy. Bu tasin waka mylayym howaly asuda bir gilinde
baslandy. Enceme wagtdan son, Ella yzyna ganrylyp bakan
mahaly, sol baslangyc pursady anynda seyle bir tekrarlar
welin, ol gOya gecmisde bolup gecen waka baradaky yatlama dal-
de, ona ahli zat hali-hazirem &alemin bir kinjeginde dowam
edyan teatr sahnasy yaly bolup gorner.

Wagty: may ayynyn senbe ginlerinin biri, oyleden son.

Yeri: 6ylerinin ashanasy.

Masgala bolup Uysisip, naharlanyp otyrdylar. Ari if gowy
goryan nahary bolan gyzardylan towuk butlaryny tabagyna atyp
otyrdy. Ekizlerin biri — Ewi pycakdyr carsagyny cakysdyryp,



hyyalynda deprek calyan yaly ses edyardi, ekiz tayy gyz Orly
bolsa, glinde dine 650 kilokaloriyalyk iymitlenmage ygtyyar
beryan taze berhizine eyermek ic¢in jemi nace lukma
iymelidigini hasaplap otyrdy. Uly gyzy Janetoyhyyallara gark
bolup oturysyna, eline alan bir bdélek coregine peynir erginini
calyardy.

Masgala bilen birlikde stolun basynda Ester dayza-da bardy.
Tayyarlan kakaoly tortuny goyup gitmek Ulg¢in gelenem bolsa, ol
yanjalyp durlanson, gowinlerini yykmazlyk ldcin nahara galypdy.
Nahar iylip bolnan dessine bitirmeli bir topar isin garasyp
durandygyna garamazdan, Ellanyn sacagyn basyndan turasy
gelenokdy. Sonky wagtlarda, seydip, masgala bolup, gownejay
jemlenisip oturybam bilmeyardiler. Seyle pursatda her kim
birek-birege mahir paylar diyip umyt edyardi.

— Ester dayza, Ella sana tazelig-a buslan daldir-da? - diyip,
Dewid birden dillendi. — Ayalym ulytgesik bir is tapyndy.
Bilyanmi namedigini, onda-da sunca yyldan son.

Ella uniwersitetde inlis dili we edebiyaty boliminde okapdy.
Edebiyaty her nace gowy goryan hem bolsa, ucurym bolanlaryndan
son, belli bir isin basyny tutup bilmandi. Dine ayallar
zurnallarynyn birnacesine ownuk-usak yazgydyr makalaiberipdi,
kitapsoyerler jemgyyetlerinin kabirlerine gatnapdy, kateyerli
gazetlerde kitaplara syn yazypdy. Bar bolany sudy. Birmahallar
abrayly tankytcy bolmaga hyyal yiwirden hem bolsa, indi o
gunler bircak yzda galypdy. 0l indi yasayys semalynyn o6zini
bitinley basga basdangecirmelere ykdyryp akidendigi baradaky
hakykaty boyun alyardy. Gornikli edebiyat tankytcysy bolmag-a
beylede dursun, indi ol sony gorinmeyan hojalyk isleridir
masgala borclaryny gerdeninde goOteryan, Ustesine-de, (g
caganyn aladasy bilen yanyp-bisyan yhlasly hojalykcy ayala
owrulipdi.

Dogrusy, su durmusyndan hem beyle bir nadyl daldi. Ene,
yanyoldas bolmak, itini idetmek, Oyiun otur-tury, ashana,
howly, glndelik gerek-yarak zatlary satyn almak, egin-esikleri
yuwmak, Utulk.. Onsuzam durmusynyn hysyrdysy yeterlikdi. Sular
yaly aladalaryn bar mahaly elyetmez saha elini uzatjak bolup
durmagyn na hajaty bar? Feministlerden yana hyn beryan Smit



uniwersitetinde bile okan synpdas joralarynyn hi¢ biri Ellanyn
saylap tutan yoluny unamasalar-da, ol muna pitiwa etmandi.
Oyiunin ody bilen girip, kili bilen cykyan ene, yanyoldas hem
0y bikesi bolmakdan uzak yyllaryn dowamynda 6ziinde sahelce-de
ynjalyksyzlanma duymandy. Maddy yagdaylarynyn guratlygy,
elbetde, islemek zeruryetini duymazlygyny vyenillesdiripdi.
Sonun Uc¢inem Ella durmusyndan hosaldy. Edebiyata bolan
gyzyklanmasyny eydip-beydip oyde-de dowam etdirip bilerdi.
Onsonam okamaga bolan hdéwesi o6lmandi ahyry, ol hazirem
kitaplaryn O0lemen musdagydy ya-da 0ziinin seyledigine ynanasy
gelyardi.

Yone wagty yetip, cagalar ese-boya galyp, adam cykdy. Has
beterem, olar ejelerinin hali-sindi Ustlerini alyp, kokenek
bolup yormesini halamayandyklaryny acyk malim etdiler.
Geregice bos wagtynyn bardygyny gorup, Ella ahyrynda bir is
tapynsa kem bolmajakdygy barada oylanyp baslady. Arinifi ony
yurekden howeslendiryandigine, hemise 06z aralarynda bu mesele
barada gilrlesip, amatly pursada garasyp yorendiklerine
garamazdan, Ella lcin is tapmak beyle bir ansat disjek daldi.
Yiz tutan yerlerinddki is berijilere bolsa, ya-ha yas adam
gerekdi, ya-da olar has tejribeli birini agtaryardylar. Yzyna
gaytarylagaytaryla gowni coken Ella indi kopden bari is hem
gozlanokdy. Meselani goybolsun edipdi.

Her hal, 2008-nji yylyn may ayynda sunca yyllap is tapmagyna
pasgel beren boéwetlerin ahlisi garasylmadyk yagdayda aradan
ayryldy duruberdi. Kyrk yasyna gadam basmagyna birnace hepde
galanda Bostondaky nesiryatlaryn birinden amatly tekle geldi.
Aslynda isi ari tapyp beripdi. Misderilerinin biri sebap
bolupdyr, belki-de, soygulilerinin biridir..

— Bolya-la, ulaldyp yorer yaly ismi, name, bi — diyip, Ella
muna uly bir ahmiyet bermezlige calysdy. — Bolmalym bary-yogy
bir nesiryatyh redaktorynyh kémekcisinifi koémekcisi. Yagny,
corban corbasynyn corbasy!

Yone Dewid ayalynyh téze isine géwniyetmezcilik etmegine yol
berjege menzanokdy.

— Ezizim, name lc¢in bey diyyan? — diyip, ol gaytargy bermek
bilen boldy. — O0z0f bilyan-& onuf ndhili abrayly



nesiryatdygyny.

Dewid tirsegi bilen Ellany calaja kakyp goyberdi, yone ondan
ses c¢ykmanson, 0z aydanlaryny 0zi ilgezik bas atyp onlady.

— 0l 6ran belli hem abrayly nesiryat, Ester dayza. Yurtdaifi
gowularyn biri! Beyleki koémekcileri bir gérsefi. Ahlisi yas!
Hemmesem in abrayly uniwersitetlerin ucurymy! Olaryn arasynda
Ella yaly sunca yyllap o6y bikesi bolup, indi ise duryan yeke
adamam yok. Gor, bu ayalyn danjiran bolsuny?!

Ella cala gozganjyrap, eginlerini gobsundyrdy, dodaklarynda
mejbury, yasama yylgyrys peyda boldy. Bir tarapdanam onda eyse
ari name Uc¢in beyle yanjap goymayarka diyen gyzyklanma doredi.
Sunca yyllap ony kar eyesi bolmakdan mahrum edip, indem su
yitirilen yyllaryh 6wezini birbada doljak bolyarmyka? Ya-da
biwepalyk edenine pusman edip, seydip, arany yumsatjak
bolyarmyka? Eyse, bularyi haysy birik&? Yadyna basga hili
pikir gelenokdy, dogrusy. Dewidin sunca janygyp, suyjedip
glirlemeginin basgaca dusuindirisi yokdy.

— Gayratly zenan diyibem suna diyaysen. Hemmamiz Ella jana
buysanyarys — diyip, Dewid glrriunini dabaralandyrdy.

Ester dayza mylayym girlap sohbete gosuldy.

— Hawwa, Ella jan yaly boljak yokdur, hemise-de seyledi.
Hamala, ol Ella stolun basyndan turup, ahyrky yoluna ugrayany
ucin ony cun hasrat bilen yatlayan yalydy.

Stol basyndakylaryn ahlisi Ella mahir bilen seredisdiler. Ewi
kakdyryp gurlemesini bes etdi, Orly bolsa sonda ilkinji gezek
dasky kespden basga-da bir zada Unsuni gonukdirmegi basardy.
Ella bu sodygliden doly pursadyn keypini gormage calyssa-da,
basarmady. Ol 6zini birhili onaysyz, bitakat duyyardy.
Sebabini-de bilenokdy. Kasga, su onaysyz gqurruni biri
uytgedaysedi. Ol 6zi hakynda glirrin edilmegini halamayardy.
Ynha, sol pursat uly gyzy Janet bu Umsim dilegi esiden yaly,
birden glrrine gosuldy:

— Menin size aytmaly zadym bar. Buslugymy tayynlaberin!
Hemmeler Janete tarap owruldi. Gyzyklanma bilen, gulaga
owrilip, gqurrinin yzyna garasdylar. — Skot ikimiz durmus
gurmagy yuregimize diwdik! — diyip, Janet habaryny morta orta
atdy oturyberdi.



— Bolya-la, hazir name diyjeginizi bilyan: «Heniz okuwynyzy
tamamlanzok, beytman, name beyle alnhasayanyz, heniz basynyz
yas ahyry, yeneyeneler....» Yone disinif, hayys edyén, ikimizem
indi bu uly adimi atmage tayyar.

Ashana gef bir Umsimlik aralasdy. Yafiyja, bir minut ozalam
hemmeleri gursap duran yakymlylyk hem yakynlyk bugaryp ucup
gidene dondi. Orly bilen Ewi biri-birine bimany seredisdiler.
Ester dayza elinde bir bulgur alma serbedini saklap dursuna
dalisge heykeltarasyn ceken gulking, cisik heykeline menzap
donup galdy. Isdasi kesilen bolsa gerek, Dewid carsakdyr
pycagyny gyra slysiurdi-de, gozini sizlp, Janete seretdi. Onun
acyk gonur goézlerinde birhili dartgynlylyk, ynjalyksyzlyk
duyulyardy. Kesbinde bir cliyse sirke suwuny icgmage mejbur
bolanynky yaly tursulyk alamaty bardy..

Yagdayyn owerlik d&ldigine disiinen Janet zeyrenmége baslady:

— Owf, yeri, baslan hany! Men-a hossarlarym begenjinden
ucayjak bolar 6ydip garasdym, yone hany?! 0z bolsufiyza bir
seredifi-a? Yliz-godzifizden gar yagyar. Biri gordyse dagy size
erbet habar aydandyryn odyder.

— Gyzym, yanyja durmus gurjakdygyny aytdyn — diyip, Dewid
hamala name aydanyny bilmeyani lc¢in Janet ony birinden hokman
esitmeli yaly dillendi.

— Kaka jan, biraz duydansyz bolanyny bilyan, yone diyn
agsamlyk edinenimizde Skot: «Mana durmusa c¢ykarmyn?» diydi.
Menem: «Bolya» diyaydim.

— Yagsy-la welin, name (i¢in?

Bu sowaly orta oklan Ellady. S0z agzyndan c¢ykan dessine
gyzynyn o0zline seredisinden beyle soraga onun gen galyandygyna
disindi. «Yagsy-la welin, hacan?» diyip soran bolsa ya-da
«Yagsy-la welin, n&hili?» diyen bolsa, onda hi¢ hili mesele
yuze cykjak daldi. Soraglaryn ikisi-de Janeti bagtyyar hem
hosal etjekdi. «Yeri, onda, toy tayyarlygyna baslabermelidi»
diyen &hefide boljakdy. Ydne «Yagsy-la welin, name iicin?» diyen
sorag garasylmadyk sowaldy. Ona jogap bermage Janetin ozem
tayyar daldi.

— «Yagsy-la welin, name Ucin» diym&n nadme? Skoty séyyanim lcin
bolaymasa.. basga name sebabi bolsun, eje, ha?



Ella sozleri yekan-yekan saylap alyp, aydanyny disiundirmage
calysdy.

— Balam, diymekci bolan zadym.. Ndmd alnasayafiyz? Ya hamyla
dagy boldunmy?

Ester dayza oturan yerinde birhili gozganjyrady, yygryldy,
yzly-yzyna ardynjyrady, alma serbedini goyup, jlbisinden iymit
sindiriji dermanyny c¢ykardyda, agzyna atdy. Ewi bolsa,
kikirdap gulup baslady.

— Wey, su yasymda dayy boljak-da men onda!

Ella Janetin elinden tutup, o0zine tarap cekdi-de, ony calaja
gysdy.

— Hakyky yagday nahili bolanda-da, c¢ekinman bize aytgynyn,
bolyarmy, gyzym? Her name bolsa-da, hossarlaryn hokminde biz
hemise senin arkandadyrys.

Janetelini batly cekip aldy-da yaryldy:

— Eje, goy su girrini, hayys edyan. Men hamyla-da dal, zadam.
Meni utandyryan.

— Sana yagsylyk Uc¢in aytdym — diyip, Ella 6zini rahat hem
durnukly tutmaga calsyp pysyrdady. Dogrusy, dymmalygyny,
durnuklylygyny saklamak ona sonky wagtlarda in agyr disyan
zatlardy. — Menin goéwnume degip yagsylyk etjek bolyan-da,
seylemi, eje? Senin lc¢in soyyan yigidim bilen durmus gurmak
islemegimin yeke-tak disindirisi — ol hem toétanden hamyla
galmagym! Name, sen meni seyle sadadyr oOydyanmi? Dine Skoty
ylurekden sodyyanim ucin onun bilen durmus gurmak islemegimin
mimkindigi hakda oylanmadynmy? Bizin dususyp yorenimize tutus
sekiz ay boldy.

— Cagalygyny etme — diyip, Ella dillendi. — Bir yigidin huiy-
hasiyetine belet bolmak licin sekiz ay yeterlikdir o6ydyanmi?
Kakan bilen yigrimi yyllap yasasyp yoris, sonda-da biri-
birimiz hakynda ahli zady bilyandiris diyip bilmeris. Mun yaly
is Uc¢in sekiz ay dagy namejik? Denizde damja yaly zat!

Ewi icyakgyc gulup gurrine gosuldy:

— O0zuniz bolsaflyz, Tafiry tutus dinyani alty giinde yaradypdyr
diyyaniz! 0-o-o, sekiz ayda, gor, nameler bolmayar.

Sacak basyndakylar alarylysyp seredisenson, Ewi agzyny yumup,
lal-jim oturdy.



Sol wagt gasyny cytyp, oylanyp oturan Dewid dartgynlylygyn
gliyjandigini duyan dessine ara gosuldy:

— Mahribanym, gulak as, ejen neme diyjek boldy, bir yigit
bilen dususmak bir zat, durmus gurmak bitinley basga zat. —
Yéne, kaka jan, 6lyancan soéysip yormelimi onda? — diyip,
Janetdillendi.

E1la uludan dem aldy-da, yene tutlusyga girdi:

— Gowusy, gepi kopeldip oturman, bir gezekde aydyp dynjak.
Menem, kakanam has mynasyp yigit taparsyn oydyardik. Onsonam
ony cynlakay gatnasyk hasaplap bolmaz. Beyle zatlar li¢cin heniz
senifn basyn yas.

Janet gyryljyk, dusnuksiz, ugur-utgusyz ses bilen dillendi:

— Name hakda oylanyanymy bilyanmi, eje? 0z wagtynda sen
nameden gorkan bolsaf, menifi basymada sol geler 6ydyafi. Yone
sen yas durmusa cykyp, men yasymdakan caga dogrupsyn diyip,
menem sol bir yalnyslygy gaytalasym gelenok!

Yiiziine sarpyk calnana dénen Ella cym gyzyl boldy. Hakydasyny
bir yerlerinde hyyalyna geti-resi gelmeyan yatlamalar
janlandy: ilkinji cagasy Janete hamyla wagtyndaky yagdayy,
cykgynsyz pursatlary, hali-sindi doken gbzyaslary,
elewremeleri, basdan geciren ruhy sarsgynlary.. Ilkinji
gowrelilik mahaly kyncylyk baryny cekipdi, saglyk bilen bagly
meseleleri, ruhy sarsgynlary basdan gec¢iripdi, Uustesine,
cagany wagtyndan 6n dinyad indirmeli bolupdy. Yedi aylykka
doglan uly gyzy babek wagtam, cagalygynda-da onun ahli guyjuni
sorup alypdy. Sonun ucinem hut su zerarly Ella yene caga
edinmek lg¢in tutus on yyl garasmaly bolupdy.

Sol arada Dewid basgaca yoly synap gormegi yiregine diwene
menzeyardi, ol oran seresap gorniisde gurrine gosuldy.

— Gyzym, Skot bilen dususyp baslan mahalynyz, ene-atan
hokmunde bizem begenipdik. Edepli oglan ol, elbetde.. Juda
salykatly gorinyar. Su dowirde solar yaly yigidi tapmak
afisadam dal. Yone gyssanmajy yok ahyry. Hany, entek okuwyfiyzy
bir tamamlan, sonf name niyetlenjeginiz belli dal. Ynha,
gorseniz, ona cenli hyyalynyz uytgar gider.

Janet«mimkin» diyyan &hefide bas atdy. Ydne bir zat bellidi,
onun kakasynyn aydyanlaryny doly unamayany mese-malim andyryp



durdy. Sonra ol garasylmadyk sowaly orta oklady:

— Ya bu ayak dirdp durmafyz Skotyh joéhit daldigi tcinmi?

Dewid gyzynynh gepi kesa cekmegine ynanmayan yaly, gozlerini
tegeledi. Her hal, ol hemise 6zline «men acyk dinyagarayysly,
medeniyetli, dowrebap, liberal, demokrat masgalabasydyryn»
diyip buysanyardy. Dogrusy, hut sonun icinem oOylerinde
jynsparazlyk, din, ayal-erkeklik, sosial gatlak meseleleri
barada gqgiurrin etmekden gaca durardy. Girrini Janete
syrykdyrsak, ol hotjetdi, Uunsuni kakasyndan sowup, hasap
sorayan terzdaki nazaryny ejesine gonikdirdi:

— Eje, hany, goninden gel, eger sdyyan yigidimin ady Skot dal-
de, Aron Pylankesteyn bolanda onun bilen durmus gurmagyma-da
seyle garsylyk gorkezermidin?

Janetin sesi uUzlem-saplam hem igenc¢li ¢ykdy. Ellanyn yiregi
gysdy. Eyse gyzy ona seyle gaharly hem teyeneli garayarmyka?
Ondan ara saklap, kinaya hem sibhe bilen bakyarmyka?

— Mahribanym, gulak as, men senin ejen bolyan bolsam, yarasa-
da, yaramasa-da, safia kabir zatla ry aytmaga borcly. Yaslyk,
asyk-magsuk bolmak, durmus gurmak Uc¢in edilyan teklip -
bularyfi juda gowy zatlardygyny menem bilyén.. Yaslyk serifi
semally déwri bolyar.. su zatlar mefiem basymdan gecdi. Yodne
durmus gurmak agzalan yerde yagsy oylanysmak gerek! Ozifden
bitinley sayry adam bilen durmus gurmak diymek, gdés-goni
humarly oyna bas urmak diymekdir. Biz ene-atan hokmiinde,
elbetde, senin in dogrusyny saylap almagyn tarapdary.

— Yagsy, eyse, sizifi il dogrusy diyyaniniz menif (¢in diypden
yalnys bolsa name?

Beyle sowala garasmayan Ella howsalaly halda demini uludan
alyp, manlayyny owkalady. Eger hazir cakyzasy tutan bolsa-da,
kellesi beyle agyrmazdy.

— Men ol oglana asyk boldum, eje. Dislinyanmi? Hey, bir yerden
esidipmidifi su s6zi? Ysk! Yiregif giirs-giirs urup, onsuz ofiup
bilmez glne disersin-a! Ella biygtyyar ha-ha-haylap gulip
goyberdi. Yéne, elbetde, gyzynyi Ustiinden giilmek niyeti yokdy.
Birden gulip goyberipdi. Gaty yansyly c¢ykdy gulkiisi. Dusniksiz
halda tolgunyp, gahary gelipdi. Emma uly gyzy bilen ozal hem
onlarca, belki, yilzlerce gezek gygyrysyp goripdi. Hic¢ bir



gezek sular yaly tikenin Ustinde oturan kimin bolmandy. Bu gin
bolsa, hamala 6z perzendi bilen dal-de, innan hilegar hem
cylsyrymly dusman bilen tutlusyana dondi.

— Eje, nama glilyan, sen asla asyk bolup gdormedinmi? — diyip,
Janetgepi kesa cekdi.

— Owf-f, bes et, halys bez boldum indi. Ozlfie gel, guzym,
hayys edyan! Beyle sadalyk bolmaz ahyry, beyle-de bir.. — So
dem dili colasyp, Ella gozleyan sozini tapmak lc¢in toweregine
garandy. Ahyry soOzunin UuUstiuni yetirdi. — Beyle-de bir
romantiklik bor ogusya!

— Romantikligin namesi erbetmis? — diyip,

Janet Oykeli sorady. Dogrudanam, romantik bolmagyn namesi
nadogrumys? Ella oya batdy. 0l onler-a beyle daldi. Ozallar
arini geregice romantik daldigi uc¢in tankyt eder derejede bu
soze hossar c¢ykardy. Eyse, hacandan bari «romantik» adamlary
halaman basladyka? Jogap tapmady. Yene-de sol bir pert hem
yazgaryjy ahende girlemesini caltlandyrdy.

— Balam, haysy asyrda yasap yorenini bilyanmi? Bir zady berk
belle, zenan soyyan erkek kisisi bilen durmus guryan daldir.
GOrdi-bakdy, is jygba-jyga gelip, gelejegi uUc¢in birini saylap
tutmaly boldumy, zenan diyenin onat masgalabasy,
adamkarcilikli ar bolar oydyan adamyny saylar, arka dirap
biljek kisisini tutar. Disiundinmi? Senin ysk-pysk diyyanin
geldi-gecer, yaldyr-yuldur duygudyr.

Ella s6ézini tamamlan badyna arinin g0zine go6zi disdi. Dewid
ellerini gowsuryp, gymyldaman, demini alman, ona hereketsiz
gozleri bilen seredip otyrdy. Ella onun onler beyle seredenini
g6rméndi. Ylregi jiglap gitdi.

— Mana name lc¢in azar beryanini bilyan, eje — diyip, Janet
duydansyz dillendi. — Sen menin bagtymy goérip bilenok.
Yaslygyma goribilmezc¢ilik edyan. Menifi hem edil 6zifn yaly,
gownicokgin, nalajedeyin, dinyeden doygun 0y bikesi bolarymy
isleyan!

Ellanyn icine ullakan das gutlap disen yaly boldy. Diymek, ony
0z gyzy seyle hasap edyan eken-da? «Gownlicokgiin, nalajedeyin,
diinyeden doygun 6y bikesi», seylemi? Omriinifi yaryny yasan,
dargap ugran masgala durmusynda tussaga donen, adaty ayal?



Diymek, g6z ofiline getirisleri seyle eken-d&? Arem ony seyle
hasap edyarmika? Eyse joralary, gonsular? Ellanyn serini bada-
bat alada gursap aldy, dastdoweregindakilerin ahlisi
assyrynlykda o6zine nebsagyryjylyk bilen seredyandirler diyip
sibhelendi. Bu icyakgyc¢ stbhe ony seyle bir awundyrdy welin,
demi tutulyp, Umsim oturdy.

Dewid gyzyna tarap Owruldi-de:

— Dessine ejenden 6tiing sora — diydi. Onun gaslary cytyk, ylzi
salygam bolsa, bu tutuklygy oncakly ynandyryjy-da daldi,
tebigy hem gorinmeyardi.

— Hokman dal. Otlinje tamakinciligim yok — diyip, Ella adamsyna
sowuk bakys bilen seretdi.

Janetd6z g6zlerine ynanmayan yaly ejesine garady. Sonam
hasyrdap, gahar bilen eteginde duran elsiplirgijini stolun
ustine taslady, oturgyjy itip, yerinden turdy-da, ashanadan
atylyp cykyp gitdi. Bir minut gecip-gecmanka, Orly bilen Ewi
hem yzlyyzyna gozganysyp, daraklygyna basysyp c¢ykdylar. Olar
ya-ha 0z yanlaryndan doganlaryna goldaw bermek islapdiler, ya-
da ulularyn yakymsyz

glirrinlerinden iripdiler. Olaryn yzysiure Ester dayzada turmak
bilen boldy, iymit sindiriji dermanynyn ahyrkysyny kirt-kirt
ceynap, suw icmek bahanasy bilen yumlukdy.

Seydip, stolun basynda dine Dewid bilen Ella galdy. Howada
gefisi bir dartgynlylyk bardy.. Ar-ayalyfi arasyna sowuklygyf
aralasandygy mese-malim gornip durdy. Olaryn ikisi-de aslynda
bu c¢ykgynsyz vyagdayyn sebapkarinin Janet hem, beyleki
cagalaram daldigini gaty gowy bilyardiler. Mesele olaryn
0zindedi, ody onden bari koruklap gelyan masgala
durmuslaryndady!

Dewid yanyja goyan carsagyny eline aldy, uytgesik bir zat
tapan yaly, ony eylesine-beylesine agdarysdyryp synlady.

— Senin yanky aydanlaryndan cen tutup, sdyyan adamyn bilen
durmus gurmansyn diyen netija gelmelida, seylemi?

— Yok, ezizim, elbetde, men bey diymekc¢i bolmadym.

— Onda name diymekc¢i boldun? -diyip, Dewid henizem carsaga
seredip oturysyna dillendi. — Durmus guran wagtymyz meni
soyyansin oydyardim.



— Soyyardim — diyen Ella, yene dowam etman durup bilmedi — Sol
wagtlar soyyardim.

— Onda meni soéymegi hacan bes etdin?

Ella &rine hayran galyp seretdi. Omrinde bir gezegem 06z
kesbini gormedige ayna tutan mahalynyz nahili ank bolar o6ydyan
bolsanyz, ol hem garasmadyk hakykaty bilen ylizbe-yiz bolanyna
solar yaly donup galdy. Dogrudanam, a&arini hacandan bari
halamayarka? Haysy bosagadan, haysy doniis nokadyndan, haysy
gaytadan doglusdan bari? Bir zatlar diyjek yaly etdi. Soz
tapmady. Sagindi.

Aslynda ar-ayalyn ikisi-de su c¢aka c¢enli hemise in gowy
basaryan zatlaryny edyardiler: disunmediksiran bolyardylar.
Ginler owarramcyllykda gecip gidyardi. Olar ic¢in wagt
6zlerinin belet bolan sol tanys, gutulgysyz akymynda,
birsydyrgynlyga mayyl bolup, bir endigi, ulytgewsizligi, hayal-
yagal depgini bilen gopup, Uuzniksizlige tarap akyp yatan
yalydy.

Ellanyn birdenkd agysy tutdy. Oziine erk edip bilman aglady.
Dewid bolsa bezigip yizini owirdi. Ol ayallary ote aglak hasap
edyani ucin, ylayta-da, 0z ayalyny g6zi yasly halda gOrmegi
yigrenyardi. Sonun Uc¢inem Ella arinin yanynda ansat-ansat
sumjaryp aglamazdy. Yéne, ynha, bu giinki bolup gecen zatlaryfi
ahlisinde birhili adaty dallik bardy.

Herna jay wagtynda jynnyrdan telefon olaryn ikisini hem bu
dartgynly pursadyn penjesinden halas etdi. Telefony Dewid
aldy:

— Alo.. Hawa, 06zi barde. Hazir, birje minut.

Ella uzadylan telefon tutawyny alan mahaly Ozuni rastlady,
basardygyndan sahdacyk girlemage calysdy. — Alyo, dinleyan.

— Salam, Ella. Men Misel. Nesiryatdan jan edyan. Isler nahili?
— diyip, bir yas zenan jedirdedi: — Beren romanymyzyn Ustinde
islap basladynmy diyip sorayayyn diydim. Redaktorymyz habar
tutay diyenson, jan edip dursum. Bizin Stiwimiz bu zatlarda
gaty jurdir isine, bilip goyaygyn.

— Ha, jan edenin gowy boldy — diyse-de, Ella 6z yanyndan «owf»
diyip ig¢ini cekdi.

Su belli nesiryatda edebiyat boyunca redaktoryn koémekcisinin



komekcisi hokminde ona berlen ilkinji tabsyryk ady-sory
bilinmeyan bir yazyjynyn romanyny okamakdy. Ilki bilen-a
kitaby okamaly, okanyndan sonam ol hakda ydérite hasabatnama
tayyarlamalydy.

— Stiwe alada etmesin diy-de ayday, eyyam ise-de girisendirin
— diyip, Ella duran yerinde yalan sozlap goyberdi. Heniz
ilkinji isinde Misel yaly edenli hem wezipa kowalasyan gyz
bilen kejelesmek niyeti yokdy.

— Natdin-a, ol-a hasam gowy! Onda romany nahili gordudn?

Ella sagindi, birbada name diyjegini bilmedi. Berlen eser
barada hic¢ zat bilenokdy ahyry. Bir bilyan zady onun taryhy
mistiki romandygydy; galyberse-de, glrriunin meshur sahyr Rumy
bilen sopy dosty Sems barada gidyanligi. Bar bilyani su.

— Neme.. e-e-e.., dogrusy, gaty mistiki kitap eken — diyip,
sypjyklyk etdi.

Yéne Misel gaty cyny bilen:

— Him-m-m - diydi. — Esidyanmi, menin pikirimce, bu eseri
ofatja 1s edinmeli bolsan gerek. Beyle uly romanyhi
hasabatnamasyny tayyarlamak c¢ak edisinden uzaga c¢ekmegi
ahmaldyr.

Telefondan ses yitirim boldy.

Miselin sesi bir pursatlyk (zlem-saplam esidilip, gitdigeldi
durdy. Sol arada Ella telefonyn beyleki ujundaky yas zenanyn
nameler isleyandigini g0z Online getirmage calysdy. Bir yandan
birine tabsyryklar berip, beyleki bir tarapdan nesiryatyn
yazyjylarynyd biri hakynda «New Yorkerde» cykan bir tankydy
seljerma goz gezdiryan bolmagam, satuw maglumatlaryny dernap
otyrka, taze elektron hat geldimika diyip, ekrana garayan
bolmagy-da, don balykly sandwijini gyssanmac¢ iyyan mahaly
¢cOregini buzly kofe bilen yumsadyan bolmagam ahmaldy. Su
pursat ol birbada bas-alty isin hotdesinden gelyan bolmalydy.
— Ella.. dursun dalmi? — diyip, Misel birhayukdan son dolanyp
gelsine sorady.

— Hawa, durandyryn.

— Ha, bagyslaweri, barde seyle bir is kop welin, basym casara
geldi. Telefony goymaly boljak. Yadyfidan cykaraymagyn, isi
tabsyrmagyna i¢ hepde galandyr. Hany, goéreli.. Sun mayyn on



yedisi. Haa,.., gaty gija galanynda iyunyn onuna c¢enli
hasabatnama elimde bolmalydyr. Geplesdik gerek?

— Alada etme — diyip, Ella sesine mimkin boldugyca ynamly ahen
bermage calysdy. —

Wagtynda tabsyryn.

Yéne, gérnisi yaly, aydan sdzlerinden hem beter, Ellanyh esasy
duygularyny beyan eden zat ara disen dymyslyklardyr saginmeler
boldy. Aslynda onun 6zline tabsyrylan romany okamak isleyanine-
de ynamy yokdy. Basda welin, bu isi howes bilen boynuna
alypdy. Asla tanalmayan bir yazyjynyn heniz cap edilmedik
romanynyn ilkinji okyjysy bolmak ona tolgundyryjy bir oyun
yaly bolup gérnipdi, romanyn hem yazyjynyn ykbalynda sahelce-
de bolsa orun eyelap biljekdi.

Emma hazir welin, basgabir duygy kalbyny gaplapdy, seyle esere
wagt sarp etmek isleyanine o diyen ynamy yokdy. Roman 0z
durmusy bilen baglanysygygatnasygy bolmadyk mowzukdady:
Sopucylykmysyn! Mistiklikmis! Onda-da XIII asyr yaly uzakdaky
dowriun gurrini.. Wakalaryn gecyan yeri diysen, hasam alysda:
Kici Aziyada.. 0 yerini kartada gorkezip bilmeyan halyna,
nadip, uUnsuni jemlap, onga sahypany okap ¢yksyn? Asla natanys
mowzugy nadip akylyndan gecgirsin?

Sol arada Ellanyn ikirjinlenyanini duyan Misel:

— Name bolyar? Ya bir mesele barmy? — diyip, ony gyssady.
Wagtynda jogap berilmansonam, soézunin Ustini yetirdi: — Ella,
mana bil baglap bilersin.

GOwnunden turmayan zat bar bolsa, hazirden bilsem gowy.

— Bir zady boyun alayyn, sonky dowirde kellam gaty garjasyk.
Taryhy romana dnsimi berip bilmezmikam o6ydyan. Ters disiinme,
elbetde, Rumynyn durmusy gyzyklandyryar, yone bu mowzuklar
mana gaty natanys. Okamak Ulc¢in mana basga bir roman bersen
nahili borka diyyan. Yagny, bahym girisip gider yaly bir zat
bolaysa..

— Ay, sen bir bey diyme ahyry, o diyyanin gaty yalnys gurridn —
diyip, Misel or-gdkden geldi. — Yoéne, hayp, bizif ka&rimizde
taze gelenlerin hemmesem seyle yalnyslyk goyberyar. Sen adam
o6zune yakyn mowzukdaky romany has ansat okar dydyarmin? Beyle
zat yok! Beydip redaktorlyk edip bolmaz ahyry! Biz hazir 2008-



nji yylda Amerikada, Massacusetsde yasayarys diyip, dine su
towerekde, su dowirde bolup gecyan wakaly romanlary nesire
tayyarlalymy onda?

— Men bey diyjek bolmadym —— diyip, Ella o6zini aklamaga
calysdy. Sobada-da su gin 06zine yzygiderli vyalnys
disinilyandigini duydy-da, her gezegem 06zini aklamaga mejbur
bolandygyny anynda aylady, egni lUstasyry-da arine go6zini aylap
goyberdi. Eyse, ol hem seyle pikir edyarmik&? Yéne Dewidifi
yuzi mohirlenen gapy yaly, zat saygardanokdy, seyle bir
syrlydy welin, many alyp bilmedi.

— Dogrusy, koplen¢ 06z durmusymyz bilen sdhelce-de baglanysygy
bolmadyk kitaplary okamaly bolyarys. Bizin karimiz seyle.
Gulak as, meselem, su hepde Tahranda bir bolgusyzhana isledyan
mahaly yurtdan gacyp c¢ykmaga mejbur bolan eyranly bir ayalyn
kitabyny capa tayyarladym. Basga na alac edeyin? Ayal eyranly
diyip, gitsin-de so yerli bir redaktora bersin kitabyny
diyeyinmi?

— Yok-la, elbetde, beyle dil — diyip, akmagyfi durumyna disip,
O6zlini etmisinin Ustinde tutulan yaly boynuburuk duyan Ella
sakawlady.

— Onsonham edebiyat 0z guyjuni biri-birinden uzakdaky
ulkelerin, ulytgesik medeniyetlerin arasynda kopri gurmakdan
almayarmy? Edebiyat adamlary biribirine baglamayarmy name?

— Elbetde, seyle, aydanlarymy yadyndan c¢ykaraweri, hayys
edyan. Hasabatnama gowsurmaly senamdenem 06n stolun Uustinde
bolar — diyip, Ella clirt-kesik giirledi.

Ozine afsyz mahluk yaly cemeleseni (cin sol pursat ol Miseli
yigrendi, yéne aslynda welin, ol 6zini yigrenipdi; sebabi bu
yas zenana hamala alym daldirin oydip gurlemegi li¢in gayraty-
da, mimkinciligi-de onun 6zi beripdi!

— Seylemi asyl?! Bay-ba! Su depginini dowam et onda — diyip,
Misel dillendi. — Yalhys disinme welin, sen yene bir zady-da
yadyndan cykarmagyn. Hazir gosmaca sanawymda senin ornuny
eyelap, isini elinden alsam diyip yoéren adam azyndan yigrimi
dagy bardyr. Koplsem senin yarpy yasynda. Beynin bir yerinde
belle-de goyay suny, sonda gorersin islemek hdéwesinin nahili
gelsini.



Ahyrynda telefony goyan mahaly Ellanyn ari bilen nazary
caknysdy. Dewid wajyp kesbe giripdir. Onun glrrini galan
yerden dowam etdirmdge garasyandygy goérnip durdy. Ydne indi
Ellanyn oturyp uly gyzlarynyn gelejegine janyny yakmak niyeti
yokdy — elbetde, eger turuwbasdan ar-ayaly gayga goyyan esasy
mesele so bolsa..

* %k Xk

Birnace minutdan son yeke 6zi dalizde galan Ella arkan-06nin
gayysyan oturgyjyna ornasdy. Norzemtonyn asmanyna gyzylymtyl-
narynjy sapak cayylypdy. Asman seyle bir yakyndy welin, elini
uzatsa yetayjek yalydy. Munca goh, munca majagaylykdan halys
bolanson, beynisi donup durdy. Hasap kartlarynyn toélegi,
Orlynyn isdasinin bozulmalardyr iymitlenis kadalarynyn
bitertipligi,

Ewinin sapaklaryna yetisiginin barha pese gacmasy,

Ester dayza we sol gurbany gitdigim bezegli torty, Koéleganin
elden-ayakdan c¢ykmasy, Janetin durmus gurmak baradaky
garasylmadyk meyilleri, arinin yyllar boyy aldadyp gelmesi..
Adaty glinlerde serini gaplap alyan bu sowallaryn ahlisinin
yekanme-yekan yensesinden tutdy-da, idenekledip kicgijik
gutulara dykyp, ustundenem gulp urdy.

Ynha, seyle ruhy ahwalda Ella RBT nesiryaty tarapyndan o0zine
berlen eseri eline alyp ony , g6zden gecirdi. Kagyzlar yhlas
bilen catylan eken, anyrsy

gornip duran isbukja salnypdyr. Romanyn ady ilkinji sahypa
nilren syya bilen yazylypdyr: Romanlar



